
Shiva Stuti by Daksha

ದಕ್ಷಕೃತಾ ಶಿವಸ್ತುತಿಃ

ದಕ್ಷ ಉವಾಚ ।
ನಮಾಮಿ ಶಂಕರಂ ಸಾಕ್ಷಾದ್ಯದಾಧಾರಮಿದಂ   ಜಗತ್ ।
ಕಾಲರೂಪಂ ಯಥಾಕಾಲಂ ಬೋಧಯಾಮಾಸ ತಂ ಶಿವಮ್ ॥ ೯೧॥
ಕಾಲೇನ ಫಲಮೂಲಾನಿ ಜಾಯತೇಽನ್ನಾದಿಕಾನಿ  ಚ ।
ಶೀತೋಷ್ಣಸಮಭಾವಶ್ಚ  ಸದಾ ಕಾಲೇನ ಜಾಯತೇ ॥ ೯೨॥
ಸೂರ್ಯಸ್ತಪತಿ  ಕಾಲೇನ ಜ್ಯೋತಿಷಾಂ  ಗಣ ಏವ ಚ ।
ಕಾಲೇನ ಜಾಯತೇ ವೃಷ್ಟಿರನಾವೃಷ್ಟಿಸ್ತಥಾ    ವಿಭೋ ॥ ೯೩॥
ಕಾಲೇನ ಮೃಜ್ಯತೇ  ಸೃಷ್ಟಿಬ್ರಹ್ಮಣಾ    ವೈ ಪುನಃ ಪುನಃ ।
ಕಾಲನ ಪಾಲನಂ ತತ್ರ ಕುರುನೇ ವಿಷ್ಣುರವ್ಯಯಃ   ॥ ೯೪॥
ಕಾಲೇನ ಸ್ವೇಚ್ಛಯಾ   ಶಂಭುಃ ಸಂಹಾರಂ ಪ್ರಕರೋತಿ  ಚ ।
ಯತ್ಕಿಚಿದಿಹ  ತತ್ಸರ್ವಂ  ಕಾಲಾಧೀನಂ ನ ಸಂಶಯಃ ॥ ೯೫॥
ಸ ಏವ ಕಾಲೋ ಭಗವಾನೀಶ್ವರೋ  ಬ್ರಹ್ಮಸಂಜ್ಞಿತಃ    ।
ಶಿವಃ ಸಾಕ್ಷಾಚ್ಚ  ವೇದೇಷು ಕಥ್ಯತೇ  ವೇದವಾದಿಭಿಃ ॥ ೯೬॥
ಕ್ಷಮಸ್ವ ಮೇಽಪರಾಧಂ ತ್ವಂ  ತ್ವನ್ಮಾಯಾಗರ್ವಿತಸ್ಯ   ಚ ।
ಯತ್ಕೃತಂ  ತದ್ದಯಾಸಿಂಧೋ  ನಮಸ್ತೇ  ಪರಮೇಶ್ವರ  ॥ ೯೭॥
ಸಗುಣಾಯ ನಮಸ್ತುಭ್ಯಂ   ನಿರ್ಗುಣಾಯ ನಮೋ ನಮಃ ।
ಸೃಷ್ಟಿಕರ್ತ್ರೇ   ಚ ಸಂಹರ್ತ್ರೇ  ಪಾತ್ರೇ  ನಾನಾಸ್ವರೂಪಿಣೇ  ॥ ೯೮॥
ಅನಂತಗುಣರಾಶಿಸ್ತ್ವಂ   ವರ್ಣನೀಯಂ ಕಿಮಪ್ಯಹೋ  ।
ನಾಂತಂ ಬ್ರಹ್ಮಾದಯೋ   ಜಗ್ಮುರ್ಮಾದೃಶಾನಾಂ  ಚ ಕಾ ಕಥಾ ॥ ೯೯॥
ನಮೋ ನಮೋ ಬ್ರಹ್ಮಮಯಾಯ   ದೇವಾದಯೇ ಶಿವಾಯಾಥ ಚ ಪೂರ್ಣಮೂರ್ತೇ ।
ಅನಾದಿಮಧ್ಯಾಂತವಿಹೀನಭೂಮ್ನೇ   ನಮೋ ನಮೋ ಭಕ್ತಭಯಾಪಹಂತ್ರೇ   ॥ ೧೦೦॥
ಇತ್ಯೇವಂ  ಸ್ತುವತಸ್ತತ್ರ   ಪ್ರೇಮಗದ್ಗದಯಾ   ಗಿರಾ ।
ಅಜವತ್ತಸ್ಯ  ಸಂಜಾತಂ ಭಾಷಣಂ ಲಲಲಲ್ಲಲಮ್  ॥ ೧೦೧॥

ತೇನ ಹೃಷ್ಟೋ  ಮಹಾದವಸ್ತಂ  ಪುನರ್ನರಮಸ್ತಕಮ್  ।
ಭಗವಾನ್ ಕಾರಯಾಮಾಸ ಯಥಾಪೂರ್ವ ಮುನೀಶ್ವರಾಃ  ॥ ೧೦೨॥
ಪ್ರೋವಾಚ  ಮಧುರಂ ವಾಕ್ಯಂ  ಶಿವಸ್ತಂ  ಸರ್ವಸನ್ನಿಧೌ  ।
ಪ್ರಜಾಪತಿಪತಿರ್ದಕ್ಷ  ಸರ್ವಮಾನ್ಯೋ  ಭವಿಷ್ಯಸಿ  ॥ ೧೦೩॥
ತ್ವಯಾ  ಯದ್ರಚಿತಂ  ಸ್ತೋತ್ರಂ   ಮದೀಯಂ ಮತ್ಪ್ರಿಯಂ  ಭವೇತ್ ।
ಯಸ್ತೋಷ್ಯತಿ   ಪ್ರದಾಸ್ಯಾಮಿ   ತಸ್ಮೈ  ಕಾಮಮನೇನ ಮಾಮ್ ॥ ೧೦೪॥
ಇಹ ಭುಕ್ತ್ವಾಽಖಿಲಾನ್ಭೋಗಾನಂತೇ    ಮಲ್ಲೋಕಮಾಪ್ನುಯಾತ್   ।
ಮಮ ಪ್ರೀತಿಕರಶ್ಚಾಸೌ   ಭವಿಷ್ಯತಿ  ನ ಸಂಶಯಃ ॥ ೧೦೫॥
ತ್ವಯಾ  ಯದಜವದ್ವಾಕ್ಯಂ   ಕೃತಂ ಮೇ ಖಲು ಸನ್ನಿಧೌ  ।
ತದ್ವದ್ಯೋ   ಮತ್ಸಮೀಪೇ  ವೈ ಕರಿಷ್ಯತಿ  ನರಃ ಸಕೃತ್ ॥ ೧೦೬॥
ತೇನ ಹೃಷ್ಟೋ  ಭವಿಷ್ಯಾಮಿ  ವಾಂಛಿತಂ ಪೂರಯಾಮಿ ಚ ।
ಏವಂ ದತ್ತ್ವಾ  ವರಂ ಶಂಭುಸ್ತತ್ರೈವಾಂತರಧೀಯತ   ॥ ೧೦೭॥
ಇತಿ ಶ್ರೀಮುದ್ಗಲಪುರಾಣೇ   ಪ್ರಥಮೇ  ಖಂಡೇ ವಕ್ತ್ರತುಂಡಚರಿತೇ
ಚತುರ್ಥಾಧ್ಯಾಯಾಂತರ್ಗತಾ  ದಕ್ಷಕೃತಾ ಶಿವಸ್ತುತಿಃ  ಸಮಾಪ್ತಾ ॥ ೧.೪

